
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔ
«ՀԱՆՐԱԿՐԹՈՒԹՅԱՆ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ
ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Հանրակրթության մասին» Հայաստանի Հանրապետության 2009 թվականի հուլիսի 10-ի ՀՕ-160-Ն օրենքի այսուհետ` Օրենք 3-րդ հոդվածի 1-ին մասը լրացնել հետևյալ բովանդակությամբ նոր՝ 6.1-րդ և 6.2-րդ կետերով.
«6.1) հեռավար (դիստանցիոն) կրթություն՝ կրթական ծրագրի իրականացման այլընտրանքային ձև, որի շրջանակներում անմիջական և ոչ անմիջական ուսուցման գործընթացը սովորողի և ուսուցչի միջև իրականացվում է հիմնականում տեղեկատվական տեխնոլոգիաների և հեռահաղորդակցության միջոցներով,
6.2) կրեդիտային համակարգ՝ միջնակարգ կրթության երրորդ աստիճանի (10-12-րդ դասարաններ) ուսումնական գործընթացի կազմակերպման, սովորողների ուսումնական առաջադիմության ընթացիկ և ամփոփիչ գնահատման, կրթական ծրագրերի յուրացման կրեդիտների միջոցով չափման, հաշվառման և փոխանցման համակարգ,»:
Հոդված 2. Օրենքի 12-րդ հոդվածի 13-րդ մասը շարադրել հետևյալ խմբագրությամբ.

«13. Մրցույթի ժամանակ տնօրենի թեկնածուի հետ խորհուրդն անցկացնում է հարցազրույց, որի ընթացքում հավակնորդին տրվում են հարցեր տվյալ հավակնորդի ներկայացրած զարգացման ծրագրից:»: 
Հոդված 3. Օրենքի 17-րդ հոդվածի 4-րդ մասից հետո լրացնել հետևյալ բովանդակությամբ նոր՝ 4.1-ին մասով.

«4.1. Բոլոր այն ուսումնական հաստատություններում, որտեղ չկա տվյալ առարկան դասավանդող համապատասխան ուսուցիչ, այդ առարկայի դասավանդումը կարող է կազմակերպվել հեռավար (դիստանցիոն) ձևով՝ ապահովելով սովորողների կողմից հանրակրթության պետական չափորոշիչով նախատեսված ծրագրերի բովանդակության պարտադիր նվազագույնի յուրացումը:»:
Հոդված 4. Ուժը կորցրած ճանաչել Օրենքի 29-րդ հոդվածի 1-ին մասի 16-րդ կետը:
Հոդված 5. Օրենքի 29-րդ հոդվածի 1-ին մասում 18-րդ կետից հետո լրացնել հետևյալ բովանդակությամբ նոր՝ 18.1-րդ կետով.

«18.1) սահմանում է Հայաստանի Հանրապետության պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը.»:
Հոդված 6. Օրենքի 30-րդ հոդվածի ՝

1. 1-ին մասի 23-րդ կետից հանել «վերահսկողություն, պետական տեսչավորում» բառերը,
2. 1-ին մասի 25-րդ կետում «հանրապետական» բառից հետո լրացնել «և դպրոցական» բառերը,
3. 1-ին մասում 26.1-ին կետից հետո լրացնել հետևյալ բովանդակությամբ նոր՝ 26.2-26.16-րդ կետերով.

«26.2) սահմանում է դասագրքերի և ուսումնաօժանդակ գրականության ստեղծման կարգը.
26.3) սահմանում է միջնակարգ կրթության երրորդ աստիճանի (10-12-րդ դասարաններ) կրեդիտային համակարգի ներդրման և գործարկման կարգը.
26.4) սահմանում է պետական ուսումնական հաստատությունների անվանակոչության կարգը.

26.5) սահմանում է հանրակրթական ուսումնական հաստատություններում հեռավար (դիստանցիոն) կրթության կազմակերպման կարգը. 
26.6) սահմանում է ուսումնական հաստատությունների վարչական և մանկավարժական աշխատողների էթիկայի նորմերը (վարքականոն).
26.7) սահմանում է ուսումնական հաստատություններում գործածվող փաստաթղթերի ցանկը և հաստատում դրանց լրացման (գործածման) կարգերը.
26.8) մշակում և հաստատում է պետական հանրակրթական ուսումնական հաստատության զարգացման ծրագրի օրինակելի ձևը.
26.9) սահմանում է հանրակրթական ուսումնական հաստատության ղեկավարման իրավունք (հավաստագիր) ստանալու նպատակով վերապատրաստման և վերապատրաստող կազմակերպության ընտրության կարգ.
26.10) սահմանում է «Տարվա լավագույն ուսուցիչ», «Տարվա լավագույն տնօրեն» և «Տարվա լավագույն դաստիարակ» մրցույթների կարգերը.

26.11) սահմանում է կրթության պետական կառավարման լիազորված մարմնի կողմից սահմանամերձ կամ բարձրլեռնային բնակավայրերի պետական ուսումնական հաստատություններ համապատասխան մասնագետ գործուղելու կարգը.

26.12) հաստատում է Հայաստանի Հանրապետության պետական բյուջեով նախատեսված ծրագրերի և միջոցառումների իրականացման և ֆինանսավորման կարգերը, ֆինանսավորման գործակիցները և նորմատիվները.

26.13) հաստատում է Հայաստանի Հանրապետության ուսումնական հաստատությունները դասագրքերով ապահովելու կարգը. 
26.14) հաստատում է հանրակրթական առարկաների դասագրքերը հրատարակելու կարգը. 
26.15) հաստատում է հանրակրթության պետական չափորոշչին դասագրքերի համապատասխանության գնահատման առարկայական հանձնաժողովների ձևավորման կարգը. 

26.16) հաստատում է Հայաստանի Հանրապետության հանրակրթական ծրագրեր իրականացնող հաստատությունների գրադարաններում դասագրքերը, ուսումնաօժանդակ գրականությունը և էլեկտրոնային կրթական ռեսուրսները գործածության երաշխավորելու կարգը:»:

Հոդված 7. Օրենքի 33-րդ հոդվածի 2-րդ մասը շարադրել հետևյալ խմբագրությամբ.

«2. Ուսումնական հաստատությունում կրթության բնագավառի օրենսդրության պահպանման նկատմամբ պետական վերահսկողությունն իրականացնում է հանրակրթության ոլորտում վերահսկողություն իրականացնող տեսչական մարմինը:»:
Հոդված 8. Օրենքի 34-րդ հոդվածի 8-րդ մասը շարադրել հետևյալ խմբագրությամբ.

«8. Արտաքին գնահատման ընթացքում օգտագործվում են հանրակրթության ոլորտում վերահսկողություն իրականացնող տեսչական մարմնի իրականացրած ստուգումների արդյունքները։»:
Հոդված 9. Օրենքի 35-րդ հոդվածի 3-րդ մասից հանել «՝կախված սովորողների թվից» բառերը, իսկ 4-րդ մասի 4-րդ կետից՝ «Լրացուցիչ ֆինանսավորման կարգը սահմանում է Հայաստանի Հանրապետության կառավարությունը» բառերը:
Հոդված 10. Սույն օրենքի 5-րդ և 6-րդ հոդվածներով նախատեսված ենթաօրենսդրական իրավական ակտերի ընդունման ժամկետ սահմանել մինչև 2020 թվականի հուլիսի 1-ը: 
Հոդված 11. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔ
«ԵՐԵՎԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ
ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Երևան քաղաքում տեղական ինքնակառավարման մասին» Հայաստանի Հանրապետության 2008 թվականի դեկտեմբերի 26-ի ՀՕ-5-Ն օրենքի այսուհետ` Օրենք 12-րդ հոդվածի 1-ին մասի 23-րդ կետում «վերաբերյալ» բառից հետո լրացնել «, ընդ որում՝ հիմնական դպրոց հանդիսացող պետական ոչ առևտրային կազմակերպությունների անվանումների վերաբերյալ որոշումն ընդունվում է կրթության պետական կառավարման լիազորված մարմնի կողմից սահմանված ուսումնական հաստատությունների անվանակոչության կարգի համաձայն» բառերով:
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԻՄՆԱՎՈՐՈՒՄ
««ՀԱՆՐԱԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ԵՐԵՎԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ
1. Անհրաժեշտությունը.

««Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» և «Երևան քաղաքում տեղական ինքնակառավարման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի ընդունումը պայմանավորված է  տնօրենի ընտրության գործընթացի հստակեցմամբ: Նշված նախագծերի ընդունման անհրաժշետությունը բխում է Սահմանադրության 6-րդ հոդվածի 2-րդ մասի կարգավորումից՝ համաձայն որի Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: «Երևան քաղաքում տեղական ինքնակառավարման մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի ընդունումը պայմանավորված է «Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծի 4-րդ հոդվածի 4-րդ մասով առաջարկվող լրացում կատարելու անհրաժեշությամբ, համաձայն որի «Հանրակրթության մասին» Հայաստանի Հանրապետության օրենքի 30-րդ հոդվածի 1-ին մասը լրացվելու է 26.5 կետով, ըստ որի կրթության պետական կառավարման լիազորված մարմնի իրավասությունն է ուսումնական հաստատությունների անվանակոչության կարգը սահմանելը: 
2. Խնդիրները և կարգավորման նպատակը.

«Հանրակրթության մասին» ՀՀ օրենքի 12-րդ հոդվածի 1-ին մասի համաձայն՝ տնօրենի թափուր տեղի համար հայտարարված մրցույթին կարող է մասնակցել ուսումնական հաստատության ղեկավարման իրավունք (հավաստագիր) ստացած անձը։
Կրթության և գիտության նախարարի 2010 թվականի մայիսի 18-ի N 395-Ն հրամանի հավելվածով հաստատված «Հանրակրթական ուսումնական հաստատության ղեկավարման իրավունք (հավաստագիր) ստանալու քննության կազմակերպման, անցկացման, ինչպես նաև հանրակրթական ուսումնական հաստատության ղեկավարման իրավունքի (հավաստագրի) դադարեցման կարգ»-ի 4-րդ կետի համաձայն՝ հավաստագրման փուլերից են՝ թեստավորումը և հարցազրույցը:

Նույն կարգի 20-րդ կետի համաձայն՝ թեստավորման և հարցազրույցի հարցաշարերը մշակում է կրթության և գիտության նախարարությունը:
Հաշվի առնելով վերոգրյալը՝ հավաստագրման գործընթացի ժամանակ տնօրենի հավակնորդը թեստավորման և հարցազրույցի միջոցով անցնում է կրթության բնագավառի օրենսդրության, կառավարչական գիտելիքների, մանկավարժական, հոգեբանական, ուսումնամեթոդական գիտելիքների տիրապետման ստուգում, հետևաբար, տնօրենի թեկնածուի ղեկավարման գործնական հմտությունները ստուգելու նպատակով խորհուրդի կողմից կրթության պետական կառավարման լիազորված մարմնի սահմանած հարցաշարերի հիման վրա հարցազրույց անցկացնելը, ըստ էության, իր բովանդակությամբ և ձևով կրկնում է հավաստագրման գործընթացի ժամանակ թեստավորման և հարցազրույցի բովանդակությունը և ձևը:
Կրկնակի ստուգման գործընթացը բացառելու նպատակով նպատակահարմար է, որ խորհրդի կողմից անցկացվող հարցազրույցի կարգավորումները սահմանվեն ՀՀ կառավարության 2010 թվականի մարտի 4-ի N 319-Ն որոշման հավելվածով հաստատված «Պետական հանրակրթական ուսումնական հաստատության տնօրենի ընտրության (նշանակման) կարգ»-ով՝ նախատեսելով հարցազրույցի այլ ընթացակարգ, որն իր ձևով և բովանդակությամբ կտարբերվի հավաստագրման գործընթացի թեստավորումից և հարցազրույցից՝ շեշտը դնելով տնօրենի հավակնորդի կողմից ներկայացված զարգացման ծրագրի քննարկման վրա: Մրցույթի ժամանակ հավակնորդի հետ խորհուրդը կանցկացնի հարցազրույց, որի ընթացքում հավակնորդին կտրվեն հարցեր վերջինիս ներկայացրած զարգացման ծրագրից:
Նախագծով առաջարկվող լրացումները պայմանավորված են Սահմանադրության 6-րդ հոդվածի 2-րդ մասի կարգավորումներից և հստակեցնում են կրթության պետական կառավարման լիազորված մարմնի իրավասությունը:

Նախագծի 4-րդ հոդվածի 2-րդ մասով, 5-րդ և 6-րդ հոդվածներով առաջարկվող փոփոխությունները պայմանավորված են տեսչական բարեփոխումների արդյունքում տեսչական մարմինների ենթակայության փոփոխությամբ՝  կրթության պետական կառավարման լիազորված մարմնի առանձնացված ստորաբաժանումից՝ կառավարության ենթական մարմնի: 
3. Ակնկալվող արդյունքը.

Նախագծերի ընդունմամբ տնօրենի ընտրության ժամանակ կբացառվի կրկնակի ստուգման գործընթացը, և կապահովվեն Սահմանադրության 6-րդ հոդվածի 2-րդ մասով ամրագրված իրավական հիմքերը:
4.Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարություն:

ՏԵՂԵԿԱՆՔ 
««ՀԱՆՐԱԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ԵՐԵՎԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ՈՒ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
««Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» և «Երևան քաղաքում տեղական ինքնակառավարման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում։
ԱՄՓՈՓԱԹԵՐԹ
««ՀԱՆՐԱԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ԵՐԵՎԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ
ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
ՎԵՐԱԲԵՐՅԱԼ
	NN
	Առարկության, առաջարկության հեղինակը, Գրությանստացմանամսաթիվը, գրությանհամարը
	Առարկության, առաջարկության բովանդակությունը
	Եզրակա-ցություն
	Կատարված փոփոխություն

	1.
	Ֆինանսների նախարարություն
2019-05-02 թիվ 
01/8-3/7151-2019
	Առաջարկություններ և դիտողություններ չկան:
	
	

	2.
	Օրենսդրության կարգավորման ազգային կենտրոն                                           հիմնադրամ

2019-04-25 թիվ ԱԵ/44-19
	Առաջարկություններ և դիտողություններ չկան:
	
	

	3.
	Առողջապահության նախարարություն
2019-04-29 թիվ ԱԹ/11.1/6747-19
	Առաջարկություններ և դիտողություններ չկան:
	
	

	4.
	Տարածքային կառավարման և զարգացման նախարարություն
2019-05-02 թիվ 

01/15.2/4051-19
	Առաջարկություններ և դիտողություններ չկան:
	
	

	5.
	Բնապահպանության նախարարություն
2019-05-06 թիվ 1/07.2/11009-19
	Առաջարկություններ և դիտողություններ չկան:
	
	

	6.
	Երևանի քաղաքապետարան
2019-05-02 թիվ 01/07-34477Հ
	«Երևան քաղաքում տեղական ինքնակառավարման մասին» օրենքի 12-րդ հոդվածի 1-ին մասի 23-րդ կետի համաձայն՝ Երևանի ավագանին որոշում է ընդունում Երևանի փողոցների, պողոտաների, հրապարակների, զբոսայգիների, Երևանի ենթակայության կրթական, մշակութային և այլ կազմակերպությունների անվանումների վերաբերյալ:
«Տեղական ինքնակառավարման մասին» օրենքի 18-րդ հոդվածի 1-ին մասի 22-րդ կետի համաձայն՝ համայնքի ավագանին որոշում է կայացնում համայնքային նշանակության փողոցների, պողոտաների, հրապարակների, զբոսայգիների, համայնքային ենթակայության կրթական, մշակութային և այլ կազմակերպությունների անվանման և վերանվանման վերաբերյալ:
Բացի այդ, Երևանի հիմնական դպրոցների (ՊՈԱԿ) կառավարման լիազորությունը, որպես պատվիրակված լիազորություն, ՀՀ կառավարության 29.05.2009թ. N 604-Ն որոշման 2-րդ կետով փոխանցվել է Երևանի քաղաքապետին, ուստի դրանք համարվում են Երևանի ենթակայության դպրոցներ (ՊՈԱԿ-ներ): Պետք է նկատի ունենալ, որ հանրակրթական ուսումնական հաստատություն է հանդիսանում նաև նախադպրոցական ուսումնական հաստատությունը:

Ելնելով վերոգրյալից.
	Ընդունվել է ի գիտություն


	Կարգը սահմանելիս հաշվի կառնվեն այլ իրավական ակտերով սահմանված կարգավորումները և ըստ անհրաժեշտության կնախատեսվեն առանձնահատկություններ հաստատության ենթակայությունից կախված 



	
	
	1. կրթության պետական կառավարման լիազորված մարմնի իրավասությունների մեջ կարող է մտնել բացառապես այն հաստատությունների անվանակոչման կարգի սահմանումը, որոնց հիմնադիրը միայն Հայաստանի Հանրապետությունն է: Ուստի, այս մասով անհրաժեշտ է խմբագրել «Հանրակրթության մասին» օրենքի 30-րդ հոդվածի 1-ին մասում լրացվող նոր՝ 26.5-րդ կետը:
	Չի ընդունվում

	ՀՀ բոլոր ՊՈԱԿ-ների հիմնադիրը հանդիսանում է Հայաստանի Հանրապետությունը

	
	
	2. Բացի այդ, Երևանի ենթակայության հիմնական դպրոց համարվող կազմակերպությունների անվանումների վերաբերյալ որոշումն ընդունում է Երևանի ավագանին: Ուստի, առաջարկում ենք նաև «Երևան քաղաքում տեղական ինքնակառավարման մասին» օրենքի 12-րդ հոդվածի 1-ին մասի 23-րդ կետը լրացնել հետևյալ բառերով. «, ընդ որում՝ հիմնական դպրոց հանդիսացող պետական ոչ առևտրային կազմակերպությունների անվանումների վերաբերյալ որոշումն ընդունվում է կրթության պետական կառավարման լիազորված մարմնի կողմից սահմանված ուսումնական հաստատությունների անվանակոչության կարգի համաձայն:»:  
	Ընդունվել է

	Մշակել է ««Երևան քաղաքում տեղական ինքնակառավարման մասին» ՀՀ օրենքում լրացում կատարելու մասին» ՀՀ օրենքի նախագիծ:

	7.
	Աշխատանքի և սոցիալական հարցերի նախարարություն
2019-05-02 թիվ ԶԲ/ԱՍ/6869-19
	1. Նախագծի 1-ին հոդվածով ներկայացված է «հեռավար (դիստանցիոն) կրթություն»  և «կրեդիտային համակարգ» հասկացությունների սահմանումը, որոնք նախատեսվում է ներառել հանրակրթության համակարգում: Բարձր գնահատելով հեռավար կրթության մի շարք դրական կողմերը, միջազգային փորձի ուսումնասիրությունը ցույց է տալիս, որ.

· հեռավար կրթությունը տարածված է կայացած և հանրակրթության ոլորտում բարձր որակ ապահովող երկրներում, 

· հանրակրթության մակարդակում հեռավար կրթությունը մի շարք երկրներում իրականացվում է հատուկ մասնագիտացված կրթական հաստատություններում, որոնք այդ նպատակով անցնում են հավաստագրում (լիցենզավորում),

· հանրակրթության մակարդակում հեռավար կրթության ներդրման համար խիստ կարևորվում է ծնողների մասնակցությունը երեխաների կրթական գործընթացում, ինչպես նաև համագործակցությունը կրթական հաստատությունների հետ:

Հաշվի առնելով վեր նշված առանձնահատկությունները կարծում ենք, որ հանրակրթության մակարդակում առկա մի շարք ներքին կազմակերպական խնդիրների լուծումից հետո միայն նպատակահարմար կլինի սկսել հեռավար կրթության համակարգի ներդրումը:
	Ընդունվել է ի գիտություն

	

	
	
	2. Նախագծի 2-րդ հոդվածով նախատեսվում է, օրենքի 11-րդ հոդվածի 1-ին մասի 12-րդ ենթակետը՝ «12) հաստատում է իր աշխատակարգը և հաստատության կանոնադրությամբ ու խորհրդի ընտրության կարգի համաձայն՝ ընտրում է խորհրդի նախագահ.» վերախմբագրել հետևյալ կերպ՝ «12) հաստատում է իր աշխատակարգը, ժամանակացույցը և հաստատության կանոնադրությամբ ու խորհրդի ընտրության կարգի համաձայն՝ ընտրում է խորհրդի նախագահ.»:  Փոփոխության մեջ հասկանալի չէ «ժամանակացույցը» եզրույթը, քանի որ աշխատակարգի հաստումը ինքնաբերաբար ենթադրում է ժամանակացույցի հաստատում ևս: Աշխատակարգը ենթադրում է գործընթացներ, ժամկետներ և այլ գործողություններ, որոնք կապահովեն խորհրդի բնականոն գործունեությունը:
	2.Ընդունվել է


	2.Կատարվել է համապատասխան փոփոխություն



	
	
	3. Նախագծի 4-րդ հոդվածում պետք է լինի հանել հանել «, պետական տեսչավորում» արտայտությունը:
	3.Ընդունվել է 


	3.Կատարվել է համապատասխան փոփոխություն

	
	
	4. Նախագծի 7-րդ հոդվածի 26.8 կետը  «26.8) սահմանում է պետական հանրակրթական ուսումնական հաստատությունների օրինակելի ուսումնական պլանները.» կրկնում է ՀՀ կրթության մասին օրենքի 14-րդ հոդվածի 2-րդ կետի պահանջները: Շփոթությունից խուսափելու, ինչպես նաև  հաշվի առնելով  «Նորմատիվ իրավական ակտերի մասին» ՀՀ օրենքի 17-րդ կետի առաջին մասի պահանջը առաջարկվում է 26.8 ենթակետը հանել, հետագայում վերահամարակալելով հաջորդ ենթակետերը:
	4.Ընդունվել է 
	4.Կատարվել է համապատասխան փոփոխություն

	
	06.03.2019թ. թիվ 01/10/3377-19
	5. Կարծում ենք, որ ճիշտ մոտեցում է Նախագծով նախատեսված հարցազրույցի շրջանակներում, սահմանված բանավոր հարցաշարերի չեղարկումը, և որպես գլխավոր գործոն տնօրենի թեկնածուի կողմից ներկայացված զարգացման ծրագրի վրա շեշտադրելը, ինչը ոչ միայն ցույց կտա թեկնածուի պատկերացումներն ու տեսլականը կրթական հաստատության զարգացման վերաբերյալ, այլև կպարզաբանի ապագա տնօրենի ռազմավարական լուծումների և ռազմավարական մտածելակերպի առանձնահատկությունները։ Մյուս կողմից, հարցադրումների ազատ շրջանակի պարագայում հնարավոր կլինի պարզաբանել նաև անհատի անձնային հատկանիշներն ու նոր միջավայրերում ու դերում պատշաճ սոցիալականացման ներուժը։ Նման մոտեցումը հնարավորություն կտա նաև վեր հանել կրթության ոլորտի նրա փորձագիտական կարողութունները։ Միևնույն ժամանակ, կարող է առաջանալ ռիսկ, որ խորհրդի կողմից հարցազրույցը վերածվի հայեցողական գործառույթի: Հաշվի առնելով այս դիտարկումը, առաջարկվում է նախագծում ավելի հստակ սահմանել մրցույթին մասնակցող տնօրենի հարցազրույցի կազմի ու բովանդակության նպատակային ու իմպերատիվ շրջանակը, ներառելով նաև ապագա հնարավոր տնօրենի սոցիալականացման գործոնները, այլ ոչ միայն շեշտը դնել տնօրենի կողմից ներկայացվող զարգացման ծրագրի շրջանակին, ինչպես սահմանվում է նախագծով: 

	5. Ընդունվել է ի գիտություն
	

	8.
	Արդարադատության նախարարություն

2019-07-25 թիվ 01/27.1/16171-2019
	1. Առաջարկում ենք «Հանրակրթության մասին» Հայաստանի Հանրապետության օրենքի.

1) 3-րդ հոդվածը լրացնել հետևյալ բովանդակությամբ նոր՝ 6.3-րդ և 10.10-րդ կետերով.

«6.3) պենիտենցիար կրթական ծրագիր՝ այլընտրանքային կրթական ծրագրի տեսակ, որն իրականացվում է քրեակատարողական հիմնարկներում գտնվող ազատազրկման ձևով պատիժ կրող և/կամ կալանավորված անձանց համար, հաշվի առնելով այդ անձանց՝ կրթական, մշակութային, սոցիալական, առողջական և այլ բնույթի առանձնահատկությունները, ինչպես նաև քրեակատարողական հիմնարկների՝  տեղակայման, շենքային, տեխնիկական հագեցվածության, անվտանգության ապահովման և այլ բնույթի պայմանները:»

«10.10) պենիտենցիար հանրակրթական դպրոց՝ քրեակատարողական հիմնարկներում գտնվող ազատազրկման ձևով պատիժ կրող և/կամ կալանավորված անձանց համար հանրակրթական հիմնական ընդհանուր և (կամ) հանրակրթական հիմնական հատուկ ծրագրեր իրականացնող ուսումնական պետական հաստատության տեսակ:»:

2) 8-րդ հոդվածի 1-ին մասը լրացնել հետևյալ բովանդակությամբ նոր՝ 4-րդ կետով՝

4) պենիտենցիար հանրակրթական դպրոց::

3) 8-րդ հոդվածի 2-րդ մասի «Մասնագիտացված» բառից հետո լրացնել «, պենիտենցիար» բառը: 

4) 30-րդ հոդվածի 1-ին մասը լրացնել հետևյալ բովանդակությամբ նոր՝ 26.14-րդ, 26.15-րդ և 26.15-րդ կետերով՝

«26.14) արդարադատության ոլորտում Հայաստանի Հանրապետության կառավարության քաղաքականությունը մշակող և իրականացնող նախարարության հետ համատեղ սահմանում է պենիտենցիար կրթական ծրագրերի՝ մշակման, ընդունման (հաստատման), ֆինանսավորման և իրականացման կարգը.»,

«26.15) արդարադատության ոլորտում Հայաստանի Հանրապետության կառավարության քաղաքականությունը մշակող և իրականացնող նախարարության հետ համատեղ սահմանում է պենիտենցիար հանրակրթական դպրոցի գործունեության կարգը.»

«26.16) արդարադատության ոլորտում Հայաստանի Հանրապետության կառավարության քաղաքականությունը մշակող և իրականացնող նախարարության հետ համատեղ մշակում է պենիտենցիար կրթական ծրագրերի իրականացման լիցենզավորման չափորոշիչները.»:


	1.Ընդունվել է ի գիտություն
	1.ԿԳՄՍ նախարարությունը առաջիկայում նախաձեռնելու է «Հանրակրթության մասին» ՀՀ օրենքի վերանայման և փոփոխությունների ծավալուն աշխատանքներ և ներկայացված առաջարկները նպատակահարմար է քննարկել այդ աշխատանքների շրջակաում:

	
	
	Վերոնշյալ առաջարկությունների անհրաժեշտությունը բխում է այն բանից, որ հաշվի առնելով ազատազրկման ձևով պատիժ կրող և/կամ կալանավորված անձանց՝ պահման, անվտանգության, նյութակենցաղային, շենքային, ինչպես նաև այդ անձանց սոցիալ-հոգեբանական, կրթամշակութային, վարքային և այլ  առանձնահատկությունները՝ անհրաժեշտ է վերոնշյալ անձանց հանրակրթությունն իրականացնել հատուկ չափորոշիչներով մշակված այլընտրանքային (հեղինակային) կրթական ծրագրերի և հատուկ նրանց համար գործող պենիտենցիար դպրոցի միջոցով: Օրինակ՝ ազատազրկման ձևով պատիժ կրող և/կամ կալանավորված անձանց հանրակրթությունը կարող է իրականացվել բազմահամակազմ կամ թերբեռնված դասարաններում՝ հաշվի առնելով հանրակրթություն ստացող ազատազրկման ձևով պատիժ կրող և/կամ կալանավորված անձանց տարբեր քրեակատարողական հիմնարկներում պահելու փաստը և մի շարք այլ առանձնահատկությունները (օրինակ՝ ՀՀ քրեակատարողական օրենսգրքի 68-րդ հոդված՝ ուղղիչ հիմնարկում դատապարտյալներին անջատ պահելը և այլն) և այլն:

 Նշենք, որ 2015 թվականից առ այսօր ազատազրկման ձևով պատիժ կրող և/կամ կալանավորված անչափահասների հանրակրթությունը չի ապահովվում: 

Իրավական կրթության և վերականգնողական ծրագրերի իրականացման կենտրոն պետական ոչ առևտրային կազմակերպությունը քրեակատարողական հիմնարկներում հանրակրթություն իրականացնելու համար Հայաստանի Հանրապետության կրթության և գիտության նախարարի 2018 թվականի մարտի 21-ի թիվ 250-Ա/2  և 251-Ա/2 հրամաններով ստացել է հանրակրթական ծրագրերով կրթական գործունեություն իրականացնելու լիցենզիաներ: Հայաստանի Հանրապետության կրթության և գիտության նախարարի 2018 թվականի հոկտեմբերի 19-ի N 1398-Ա/2 հրամանով հաստատվել է Կազմակերպության կողմից մշակած ազատազրկման ձևով պատիժ կրող և/կամ կալանավորված անձանց հանրակրթական հատուկ հաստատության ուսումնական պլանները (այլընտրանքային/հեղինակային/ կրթական ծրագիր): Վերոգրյալի արդյունքում Կազմակերպությունը դիմել էր Հայաստանի Հանրապետության կրթության և գիտության նախարարություն անհրաժեշտ ֆինանսավորումը ստանալու համար, և այն հատկացվելուց հետո՝ Կազմակերպությունը 2019 թվականից կիրականացնի ազատազրկման ձևով պատիժ կրող և/կամ կալանավորված անձանց հանրակրթությունը:


	
	

	
	
	«Կրթության մասին» ՀՀ օրենքի 18-րդ հոդվածի 7-րդ մասով ամրագրված է,  որ  Հայաստանի Հանրապետությունում տասներկուամյա միջնակարգ կրթությունը պարտադիր է մինչև սովորողի 19 տարին լրանալը, եթե այդ իրավունքը չի իրացվել ավելի վաղ:

Սակայն, ՀՀ Սահմանադրության 38-րդ հոդվածի համաձայն՝ յուրաքանչյուր ոք ունի կրթության իրավունք: Ըստ «Հանրակրթության մասին» ՀՀ օրենքի 4-րդ հոդվածի 4-րդ մասի համաձայն՝ միջնակարգ կրթությունը պարտադիր է: ՀՀ քրեակատարողական օրենսգրքի 12-րդ հոդվածի 1-ին մասի 14-րդ կետի համաձայն՝ դատապարտյալն ունի հնարավոր և օրենքով նախատեսված կրթություն ստանալու իրավունք: Նույնաբովանդակ դրույթ է նախատեսված նաև «Ձերբակալված և կալանավորված անձանց պահելու մասին» ՀՀ օրենքի 13-րդ հոդվածով:

Եվրոպական բանտային կանոնների համաձայն՝ ազատությունից զրկման ցանկացած վայրում պետք է ապահովվեն ազատությունից զրկված բոլոր անձանց հասանելիությունը կրթական ծրագրերին՝ հնարավորինս ապահովելով դրանց բազմակողմանիությունը և հաշվի առնելով անձի անհատական պահանջմունքներն ու ցանկությունները: Առանձնահատուկ ուշադրություն պետք է դարձնել ազատությունից զրկված անչափահասների կրթությանը։

«Կրթության բնագավառում խտրականության դեմ» ՅՈՒՆԵՍԿՕ-ի 1960 թվականի դեկտեմբերի 14-ի կոնվենցիայի (Կոնվենցիան Հայաստանի Հանրապետության համար ուժի մեջ է մտել 1993 թվականի դեկտեմբերի 5-ից:) 1-ին հոդվածում ամրագրված է. Սույն Կոնվենցիայի նպատակի համար «խտրականություն» հասկացությունը ներառում է ցանկացած տարբերակում, բացառություն, սահմանափակում կամ նախապատվություն՝ ռասայի, մաշկի գույնի, սեռի, լեզվի, կրոնի, քաղաքական կամ այլ համոզմունքի, ազգային կամ սոցիալական պատկանելության, տնտեսական դրության կամ ծննդի հիմքով, ինչի նպատակը կամ հետևանքն է կրթության բնագավառում հավասար վերաբերմունքի վերացումը կամ խախտումը, մասնավորապես.

ա) որևէ անձի կամ անձանց խմբի՝ ցանկացած տեսակի կամ մակարդակով կրթություն ստանալու հնարավորությունից զրկելը,

բ) որևէ անձի կամ անձանց խմբի կրթությունը ցածր ստանդարտով սահմանափակելը,

գ) որևէ անձի կամ անձանց խմբի համար կրթական առանձին համակարգեր կամ ուսումնական հաստատություններ ստեղծելը կամ պահպանելը, բացի այն դեպքերից, որոնք նախատեսված են Կոնվենցիայի 2-րդ հոդվածի դրույթներով,

դ) որևէ անձի կամ անձանց խմբի մարդկային արժանապատվությանն անհարիր պայմաններ պարտադրելը:


	
	

	
	
	Սույն Կոնվենցիայի նպատակների համար «կրթություն» հասկացությունը վերաբերում է կրթության բոլոր տեսակներին ու մակարդակներին և ներառում է կրթություն ստանալու հնարավորությունը, կրթության ստանդարտն ու որակը, ինչպես նաև կրթություն տալու պայմանները::

Ելնելով վերոգրյալից կարող ենք փաստել, որ  «Կրթության մասին» ՀՀ օրենքի 18-րդ հոդվածի 7-րդ մասով ամրագրված անձի պարտադիր հանրակրթություն ստանալու մինչև 19-ը տարին լրացած լինելու տարիքային ցենզն առաջին հերթին հակասում է ՀՀ Սահմանադրությանն ու «Կրթության բնագավառում խտրականության դեմ» ՅՈՒՆԵՍԿՕ-ի 1960 թվականի դեկտեմբերի 14-ի կոնվենցիային: Միևնույն ժամանակ փաստում ենք, որ պետությունը 2015 թվականից առ այսօր  ազատազրկման ձևով պատիժ կրող և/կամ կալանավորված անչափահասների ՀՀ Սահմանադրությամբ, միջազգային պայմանագրերով և մի շարք այլ օրենքներով նախատեսված անձի կրթության իրավունքն ապահովելու իր պոզիտիվ պարտականությունը չի իրականացրել: 

Ուստի, գտնում ենք, որ  «Կրթության մասին» ՀՀ օրենքի 18-րդ հոդվածի 7-րդ մասով ամրագրված անձի պարտադիր հանրակրթություն ստանալու մինչև 19-ը տարին լրացած լինելու տարիքային ցենզ սահմանելը հակասում է ՀՀ Սահմանադրությանն ու «Կրթության բնագավառում խտրականության դեմ» ՅՈՒՆԵՍԿՕ-ի 1960 թվականի դեկտեմբերի 14-ի կոնվենցիային, իսկ ՀՀ Սահմանադրության 5-րդ հոդվածի 3-րդ մասում ամրագրված է. Հայաստանի Հանրապետության վավերացրած միջազգային պայմանագրերի և օրենքների նորմերի միջև հակասության դեպքում կիրառվում են միջազգային պայմանագրերի նորմերը::

Ելնելով վերոգրյալից առաջարկում ենք՝ «Կրթության բնագավառում խտրականության դեմ» ՅՈՒՆԵՍԿՕ-ի 1960 թվականի դեկտեմբերի 14-ի կոնվենցիայի 1-ին հոդվածի ուժով ապահովել 2015 թվականից առ այսօր ազատազրկման ձևով պատիժ կրող և/կամ կալանավորված անձանց (արդեն 19-ը տարին լրացած) կրթության իրավունքի իրացման իրական հնարավորությունը և «Կրթության մասին» ՀՀ օրենքի 18-րդ հոդվածի 7-րդ մասը լրացնել հետևյալ բովանդակությամբ նոր պարբերությամբ՝ 

Պարտադիր միջնակարգ կրթության իրավունքի իրացման համար սույն հոդվածի 7-րդ մասի առաջին պարբերությունում նշված տարիքային սահմանափակումը չի գործում քրեակատարողական հիմնարկներում ազատազրկման ձևով պատիժ կրող և/կամ կալանավորված անձանց համար:


	
	

	
	
	2. Նախագծում առկա են խմբագրման և հստակեցման կարիք ունեցող, ինչպես նաև «Նորմատիվ իրավական ակտերի մասին» և «Հանրակրթության մասին» Հայաստանի Հանրապետության օրենքներին չհամապատասխանող դրույթներ, այսպես.
	
	

	
	
	1) Նախագծի 2-րդ հոդվածում «ենթակետում» բառն անհրաժեշտ է փոխարինել «կետում» բառով՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի պահանջները: 
	1/.Ընդունվել է


	1/.Կատարվել է համապատասխան փոփոխություն:



	
	
	2) Նախագծի 4-րդ, 5-րդ, 6-րդ և 7-րդ հոդվածների դրույթներն անհրաժեշտ է միավորել ու նախատեսել մեկ հոդվածի տեսքով, քանի որ նշված հոդվածները վերաբերում են օրենքի միևնույն` 30-րդ հոդվածին:
	2/.Ընդունվել է 


	2/.Կատարվել է համապատասխան փոփոխություն:



	
	
	3) Նախագծի 5-րդ հոդվածում «բառը» բառն անհրաժեշտ է փոխարինել «բառերը» բառով:
	3/.Ընդունվել է
	3/.Կատարվել է համապատասխան փոփոխություն:

	
	
	4) Նախագծի 7-րդ հոդվածով լրացվող 26.4-րդ կետում «միջնակարգ կրթության երրորդ աստիճանի» բառերն անհրաժեշտ է փոխարինել «միջնակարգ կրթության՝ հանրակրթության երրորդ աստիճանի» բառերով՝ նկատի ունենալով «Հանրակրթության մասին» Հայաստանի Հանրապետության  օրենքի 3-րդ հոդվածի 1-ին մասի 4-րդ կետի և «Կրթության մասին» Հայաստանի Հանրապետության  օրենքի 18-րդ հոդվածի 3-րդ մասի պահանջները:
	4/Չի ընդունվել
	4/Քանի որ «Հանրակրթության մասին» ՀՀ  օրենքի 3-րդ հոդվածի 1-ին մասի 4-րդ կետով սահմանված է, որ միջնակարգ կրթությունը հանրակրթության երրորդ մակարդակն է, որը ներառում է հանրակրթական հիմնական ծրագրերի երեք աստիճանները, իսկ այդ աստիճանները սահմանված են նույն օրենքի 7-րդ հոդվածի 8-րդ մասով՝ համաձայն որի միջնակարգ կրթության նորմատիվային ժամկետը 12 տարի է` եռաստիճան համակարգով.

1) 1-ին աստիճան՝ 4 տարի, 1-4-րդ դասարաններ.

2) 2-րդ աստիճան՝ 5 տարի, 5-9-րդ դասարաններ.

3) 3-րդ աստիճան՝ 3 տարի, 10-12-րդ դասարաններ:

	
	
	5) Նախագծի 3-րդ և 7-րդ հոդվածներով նախատեսվում է սույն օրենքն ուժի մեջ մտնելուց հետո ՀՀ կառավարության կամ համապատասխան լիազոր մարմնի կողմից սահմանել օրենքից բխող ենթաօրենսդրական իրավական ակտեր: Այդ առումով նախագծի անցումային դրույթներում անհրաժեշտ է նախատեսել վերոնշյալ ենթաօրենսդրական իրավական  ակտերի ընդունման նախատեսվող ժամկետները՝ համաձայն «Նորմատիվ իրավական ակտերի մասին» ՀՀ օրենքի 13-րդ հոդվածի պահանջների:

	5/.Ընդունվել է
	5/.Կատարվել է համապատասխան փոփոխություն:

	
	ՀՀ վարչապետի աշխատակազմի 

սոցիալական հարցերի վարչություն
20.06.2019թ. թիվ 02/11.8/27910-2019
	Նախագծի հոդված 1-ով առաջարկվող փոփոխության արդյունքում «Հանրակրթության մասին» օրենքի (այսուհետ՝ օրենք) 12-րդ հոդվածի 13-րդ մասից հանվում է տնօրենի թեկնածուի ղեկավարման գործնական հմտությունները ստուգելու նպատակով հարցազրույցը կրթության պետական կառավարման լիազորված մարմնի սահմանած հարցաշարերի հիման վրա անցկացնելու մասին դրույթը, սակայն փոխարենը չի ուրվագծվում տրվելիք հարցերի որևէ շրջանակ, ինչի արդյունքում, մեր կարծիքով, կառաջանա խորհրդի կողմից կամայական մոտեցումներ ցուցաբերելու ակնհայտ հնարավորություն: Բացի այդ, առաջարկվող փոփոխությունն ամենևին չի երաշխավորում, որ տնօրենի թեկնածուին խորհրդի կողմից չեն տրվի հավաստագրման գործընթացի ժամանակ տրված նույնաբովանդակ հարցեր, քանի որ երկու գործընթացներն էլ, ըստ էության, բովանդակային առումով գրեթե նույնական են:
	Ընդունվել է
	Կատարվել է համապատասխան փոփոխություն

	
	ՀՀ վարչապետի աշխատակազմի 

սոցիալական հարցերի վարչություն

	1. Նախագիծը հայեցակարգային առումով չի լուծում ՀՀ կառավարության ծրագրում ամրագրված՝ հանրակրթության կառավարման համակարգի արմատական բարեփոխման խնդիրը: Գտնում ենք, որ անհրաժեշտ է այդ համակարգի ներդրման առանցքային հիմնադրույթները ներառել սույն նախագծում՝ հիմքեր ստեղծելով ենթաօրենսդրական մակարդակում դրանց հետագա զարգացման համար: 
	Ընդունվել է ի գիտություն
	 «Հանրակրթության մասին» ՀՀ օրենք ամբողջական վերանայումը նախատեսվում է իրականացնել 2020 թվականի հուլիսին:

	
	
	2. Նախագծի հոդված 1-ով Օրենքի 3-րդ հոդվածի 1-ին մասը լրացվում է «հեռավար (դիստանցիոն) կրթություն» հասկացությամբ, սակայն նախագծում սահմանված չեն հեռավար ուսուցման հիմնական դրույթները՝ հանրակրթական ուսումնական հաստատություններում հեռավար (դիստանցիոն) կրթության կազմակերպման կարգի սահմանումը վերապահելով հանրակրթության բնագավառում կրթության պետական կառավարման լիազորված մարմնին:
	Ընդունվել է 
	Կատարվել է համապատասխան փոփոխություն:
Նախագծի 3-րդ հոդվածով առաջարկվում է կատարել լրացում օրենքի 17-րդ հոդվածում:

	
	
	3. Նախագծի հոդված 3-ով առաջարկվում է Օրենքի 29-րդ հոդվածի 1-ին մասում կատարել լրացում, ըստ որի Հայաստանի Հանրապետության կառավարությունը «սահմանում է Հայաստանի Հանրապետության պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը.», իսկ հոդված 4-ի 4.1-րդ կետով հանրակրթության բնագավառում կրթության պետական կառավարման լիազորված մարմնին է վերապահվում Հայաստանի Հանրապետության պետական բյուջեով նախատեսված ծրագրերի և միջոցառումների իրականացման և ֆինանսավորման կարգերը, ֆինանսավորման գործակիցները և նորմատիվները հաստատելու իրավասությունը, մինչդեռ գործող օրենքի 29-րդ հոդվածի 1-ին մասի 16-րդ կետի համաձայն ուսումնական հաստատությունների` պետական բյուջեի միջոցներից ֆինանսավորման կարգը սահմանում է Հայաստանի Հանրապետության կառավարությունը: Հետևաբար, առաջանում է ակնհայտ հակասություն. նույն գործառույթը միաժամանակ վերապահվում է երկու տարբեր մարմինների:
	Ընդունվել է մասնակի
	Խնդիրը ոչ միայն պետական բյուջեի միջոցներից ուսումնական հաստատությունների ֆինանսավորման է վերաբերում (ինչը ամրագրված է գործող օրենքի 29-րդ հոդվածի 1-ին մասի 16-րդ կետով), այլ նաև ՀՀ պետական բյուջեի «1146 Հանրակրթական ծրագրի» թվով մոտ 30 միջոցառումներին, ինչպիսիք են օրինակ «11018 Դպրոցներում STEM կրթության և ռոբոտատեխնիկայի զարգացման իրականացում», «12002 Հանրակրթական դպրոցների մանկավարժներին և դպրոցահասակ երեխաներին տրանսպորտային ծախսերի փոխհատուցում» կամ «12003 Սոցիալական աջակցություն ստացող ՀՀ սահմանամերձ համայնքների երեխաների դասագրքերի վարձավճաևների փոխհատուցում» միջոցառումները, որոնց ֆինանսավորման սկզբունքները, մեթոդաբանությունը,  իրականացման և ֆինանսավորման կարգերը սահմանելու լիազորություններ օրենքով որևէ մարմնի վերապահված չէ։

	
	
	
	
	Խնդիրն ավելի է կարևորվում, երբ ՀՀ պետական բյուջեով հանրակրթական ծրագրի շրջանակներում նախատեսվում են նոր միջոցառումներ։

 Այդ նպատակով առաջարկվում է ՀՀ կառավարությունը վերապահել պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանելու լիազորություն, իսկ ՀՀ պետական բյուջեով նախատեսված ծրագրերի և միջոցառումների իրականացման և ֆինանսավորման կարգերը սահմանելու, ինչպես նաև  ֆինանսավորման գործակիցները և նորմատիվները հաստատելու լիազորությունները՝ հանրակրթության բնագավառում կրթության պետական կառավարման լիազորված

	
	
	
	
	Խնդիրն ավելի է կարևորվում, երբ ՀՀ պետական բյուջեով հանրակրթական ծրագրի շրջանակներում նախատեսվում են նոր միջոցառումներ։

 Այդ նպատակով առաջարկվում է ՀՀ կառավարությունը վերապահել պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանելու լիազորություն, իսկ ՀՀ պետական բյուջեով նախատեսված ծրագրերի և միջոցառումների իրականացման և ֆինանսավորման կարգերը սահմանելու, ինչպես նաև  ֆինանսավորման գործակիցները և նորմատիվները հաստատելու լիազորությունները՝ հանրակրթության բնագավառում կրթության պետական կառավարման լիազորված:

	
	
	4. Նախագծի հոդված 4-ով առաջարկվում է Օրենքի 30-րդ հոդվածի ՝ 

1) 1-ին մասի 13-րդ կետը շարադրել նոր խմբագրությամբ՝ նախատեսելով հանրակրթության բնագավառում կրթության պետական կառավարման լիազորված մարմնի կողմից դպրոցական տարիքի երեխաներին հանրակրթության մեջ ընդգրկելու և հանրակրթությունից դուրս մնացած երեխաներին բացահայտելու և հանրակրթության մեջ ընդգրկելու կարգի սահմանում: Գտնում ենք, որ վերոնշյալ կետը գործող օրենքում առկա ձևակերպմամբ (դպրոցական տարիքի երեխաներին հանրակրթության մեջ ընդգրկելու կարգի սահմանում) արդեն իսկ ներառում է առաջարկվող իրավակարգավորման ողջ ծավալը և առաջարկում ենք ձեռնպահ մնալ կետը նոր խմբագրությամբ շարադրելուց,
	Ընդունվել է 
	Կատարվել է համապատասխան փոփոխություն

	
	
	2) 1-ին մասում 26.1-ին կետից հետո լրացնել նոր կետերով, որոնց վերաբերյալ ներկայացնում ենք հետևյալ նկատառումները.

ա. 26.3) կետը նախատեսում է սոցիալապես անապահով ընտանիքների սովորողներին դասագրքերով ապահովելու կարգի սահմանում, մինչդեռ այն կարող էր որպես առանձին բաժին ներառվել 26.14)-րդ կետով նախատեսվող՝ ուսումնական հաստատությունները դասագրքերով ապահովելու կարգում,
	Ընդունվել է
	Կատարվել է համապատասխան փոփոխություն

	
	
	բ. 26.4)-րդ կետից անհրաժեշտ է հանել  «(այդ թվում փորձնական)» բառերը, քանի որ կրեդիտային համակարգի ներդրման և գործարկման կարգն արդեն իսկ ներառում է նաև փորձնական կարգի ներդրման հնարավորությունը,
	Ընդունվել է
	Կատարվել է համապատասխան փոփոխություն

	
	
	գ. 26.8)-րդ կետը նախատեսում է ուսումնական հաստատություններում գործածվող փաստաթղթերի ցանկի սահմանում և դրանց լրացման (գործածման) կարգերի հաստատում, մինչդեռ 26.15)-րդ կետով վերստին անդրադարձ է կատարվում այդ ընդհանուր գործառույթի մաս հանդիսացող գրադարանային հավաքածուի օգտագործման ձևաթղթի հաստատմանը.
	Ընդունվել է
	Կատարվել է համապատասխան փոփոխություն

	
	
	դ. 26.14)-րդ կետում անհասկանալի է, ըստ էության, երեք տարբեր գործառութային ընթացակարգեր ենթադրող խնդիրները (ուսումնական հաստատությունների դասագրքերով ապահովում, հանրակրթական առարկաների դասագրքերի հրատարակում, հանրակրթության պետական չափորոշչին դասագրքերի համապատասխանության գնահատման առարկայական հանձնաժողովների ձևավորման կարգի հաստատում) մեկ ընդհանուր ակտով կարգավորելու մոտեցումը: Մասնավորապես, կարծում ենք, որ հանրակրթական առարկաների դասագրքերի հրատարակումը կարող է կարգավորվել 26.2)-րդ կետով նախատեսվող՝ դասագրքերի և ուսումնաօժանդակ գրականության ստեղծման կարգով: 
	Ընդունվել է մասնակի
	26.2-րդ կետով նախատեսվում է ստեղծել դասագրքեր և ուսումնաօժանդակ նյութեր, իսկ 26.14-րդ կետում՝ հանրակրթական առարկաների դասագրքերի հրատարակման կարգը: Նշված գործառույթները էականերեն տարբերվում են միմյանցից և նպատակահարմար չէ նույն իրավական ակտով նախատեսել նշված կարգավորումները:


